
 ރޮޒއަިނާ އާދަމް{ ދާއިރާގެ މެނބްަރު  އއަްޑޫ މދީޫ؛ }ރިޔާސަތުގއަި އިންނެވީ ކމޮިޓީގެ މޤުައްރރިު

 

  ރިޔާސަތުން ވާހަކަދެއްކެވުން:

ކޮ މއުައްސަސާތަކުގެ  ދައުރުގެ  މިނވިަން  މި  މަރުޙބަާ    7މިޓީގެ  މެންބަރުންނަށް  ކޮމިޓީގެ  ބއަްދަލވުުމަށް  ވަނަ 

މީކާއީލް   މެންބަރު  އިއޒްަތްތެރި  ދާއިރާގެ  ދެކުނު  ގަލޮޅު  ތިއްބެވީ،  ވަޑައިގެން  ކޮމިޓީއަށް  މވިަގުތު  ދަންނވަަން. 

ވެލިދޫ   އަދި  ޤާސިމް  ޙުސއަިން  މެންބަރު  އިއޒްަތްތެރި  ދާއިރާގެ  ކެޔޮދޫ  މެންބަރު ނަސީމް،  އިއްޒަތްތެރި  ދާއިރާގެ 

ޢަބްދު އަޅުގަނޑުމެންގެ  الله މުޙއަްމަދު  އާދަމް.  ރޒޮައިނާ  މެންބަރު  ދާއިރާގެ  މީދޫ  އައްޑޫ  އަޅުގަނޑު  އަދި  ޝަފީޤް 

އަޅުގަނޑުމެން  ބިލު  އިޞްލާޙުގެ  ގެނވެުނު  ގާނޫނަށް  ސަރވިސްގެ  ސވިިލް  މިއޮތީ  މަސައްކަތުގައި  މއިަދުގެ 

އޮތް ފަށާފައި  މިހާރު ދިރާސާކުރަން  މަސއަްކަތްތަކާ.  އެހެނިހެން  އަދި  ގެންދއިުމާއި  ކުރިއަށް  މަސައްކަތް  ބިލުގެ   

ބަލައިލާއިރުގައި   ބިލުތަކަށް  ހުރި  ކޮމިޓީގައި  މި  ބިލުތަކަށް،  ހުރި  އަތުގައި  މިއުޅެނީ.   4އަޅުގަނޑުމެންގެ  ބިލެއް 

އެންޓި ގާނޫނއާި،  ސަރވިސްގެ  ސވިިލް  ދވިެހި  ކޮ-އޭގެތެރޭގައި  އިލެކްޝަންސް  ކޮރަޕްޝަން  ގާނޫނއާި،  މިޝަނުގެ 

ލާޙަކީ ވެސް އެއީ މއަިގަނޑު ގޮތެއްގައި އެ  ސްލާޙު އެބަ ހިމެނޭ. އެ ތިން އިސްކޮމިޝަނުގެ ގާނޫނަށް ގެނެވުނު އި

ގުޅުންހުރި  އެއާއި  ހަމަ  އަދި  އަޅުގަނޑުމެން  އެ  ކަމަށްވާތީވެ  އެއްގޮތްކުރުމުގެ އިޞްލާޙުތަކެއް  ގާނޫނުތަކެއް  ހުރިހާ 

ޓީތަކާއި ވެސް އެކީގައި މަސައްކަތްކުރަންޖެހޭ އިޞްލާޙުތަކެއް އއެީ. ދެން މިއޮތީ ރައްޔިތުންގެ މަޖިލީހުގެ  އެހެން ކޮމި

އި ގެނެވުނު  ގާނޫނަށް  ބެހޭ  ކަނޑައެޅުމާއި  ދއާިރާތައް  އިސްއިންތިޚާބީ  ކުރު  ފުދޭވަރަކަށް  އެ  ތި  ސްލާޙު.  ލާޙެއް. 

ގަންނަވަނީ. މިހާރު ކޮޕީއެއް ވެސް އިއްޒަތްތެރި މެންބަރުންގެ ބޭފުޅުންނަށް މިހާރު ސްކްރީނުން ވެސް އެ ފެނިވަޑައި

ސަރވިސް   ސވިިލް  އަޅުގަނޑުމެން  މއިަދު  ހުށަހަޅައިލަނީ  މި  އަޅުގަނޑު  އެހެނވްީމަ،  އޮންނާނެ.  މޒޭުކޮޅުމަތީގައި 

ގެނެވުނު ގާނޫނަށް  ބެހޭ  ދާއިރާތަކާއި  އިންތިޚާބީ  ކުރީގައި  ފެށުމުގެ  މަސައްކަތް  ގާނޫނުގެ  ބަދަލު ކޮމިޝަނުގެ   

އަޅުގަނޑުމެން މި އިޞްލާޙު މއިަދުން މއިަދަށް މަސއަްކަތް ނިންމައިލަން ވަރަށް ކުރު އެމެންޑްމަންޓަކަށްވާތީވެ. ދެން 

އެއީ މިދިޔަ   އެބަޖެހޭ އަނެއް ތިން ގާނޫނު ނިންމާނެ ތާރީޚެއް ވެސް ކަނޑއަަޅައިލަން.  އެއާއެކީގައި އަޅުގަނޑުމެން 

މަހުގެ   ނޮވެންބަރު  ވަނީ    20ދައުރުގެ  މިހާރު  ސުންގަޑި  މި  ބިލު.  ތިން  އިން  ކަނޑައަޅާފައި  ސުންގަޑި  އަށް 

ފުރުޞަތު   އަޅުގަނޑު  ޓަކައި  ކަނޑައެޅުމަށް  ސނުްގަޑިއެއް  ބިލުތަކަށް  މި  ދެން  އެހެންވީމަ،  ގޮސްފަ.  ހަމވަެގެން 

 ތްތެރި މެންބަރު.  ހުޅވުައިލަން އިއްޒަތްތެރި މެންބަރުން ހުށަހެޅއުވްުމަށް. ގަލޮޅު ދެކުނު ދާއިރާގެ އިއްޒަ

ކޮރަޕްޝަން ކޮމިޝަނުގެ ގާނޫނު -އެހެނވްީމަ، އަޅުގަނޑު ހުށަހަޅައިލަން ދވިެހި ސވިިލް ސަރވިސްގެ ގާނޫނު، އެންޓި

އިޞް ހުށަހެޅިފއަިވާ  ގާނޫނަށް  ކޮމިޝަނުގެ  އިލެކްޝަންސް  މާރިޗު  އަދި  ޑެޑްލއަިން  ބިލުގެ  މި  އަށް    31ލާޙުތަކުގެ 

 ހެދުމަށް.  

 

 ގުރއަިދޫ ދާއިރާގެ މެންބަރު އިބްރާހީމް ރިޟާ ވާހަކަދއެްކެވުން:

 އަޅުގަނޑު ތާއީދުކޮށްލަން.  

 

  ރިޔާސަތުން ވާހަކަދެއްކެވުން:

ހުށަހަޅއުްވައި ގުރައިދޫ ދާއިރާގެ    އާދެ! އެހެނވްީމަ، ގަލޮޅު ދެކުނު ދާއިރާގެ އިއްޒަތްތެރި މެންބަރު މީކއާީލް ނަސީމް

އަށް އެއީ މި ތިން ބިލުގެ އެއީ ދވިެހި   31އިއްޒަތްތެރި މެންބަރު އިބްރާހީމް ރިޟާ އެ ތއާީދުކުރއެްވި ގޮތަށް މާރިޗު  

ކޮރަޕްޝަން ކޮމިޝަނުގެ ގާނޫނު އަދި އިލެކްޝަންސް ކޮމިޝަނުގެ ގާނޫނަށް  -ސވިިލް ސަރވިސްގެ ގާނޫނު، އެންޓި

އިއްޒަތްތެރި  ހުށަހެޅިފއަވިާ ފެނިވަޑައިގަންނަވާ  ކަނޑައެޅުމަށް  ގޮތުގައި  ޑެޑްލއަިނެއްގެ  ނިންމުމުގެ  އިޞްލާޙުތައް   

އަޅުގަނޑުމެން  ދެން  އެހެންވީމަ،  ފާސްވެއްޖެ.  އެގޮތަށް  އިއްތިފާޤުން  ކޮމިޓީގެ  އެދެން.  ދއެވްުން  ވޯޓު  މެންބަރުން 

ނިންމައިލނަް ގާނޫނު  ނިންމި  މި  މަސައްކަތްކުރަން  ސުންގަޑިއއެް  މއިަދު  ވެސް  އެބަ    އއެަށް  އަޅުގަނޑުމެން 

 ކަނޑއަަޅައިލަންޖެހޭ. އެހެނވްީމަ، އެ ގާނޫނަށް ސުންގަޑިއެއްގެ ގޮތުގައި ކަނޑައަޅައިލަން ފުރުޞަތު ހުޅވުައިލަން. 

 

 ގަލޮޅު ދެކުނު ދާއިރާގެ މެންބަރު މީކއާީލް އަޙްމަދު ނަސީމް ވާހަކަދެއްކވެުން: 

އިން  މަޖިލީހުގެ  ބިލުގެ  ރައްޔިތުންގެ  ގެނއަުމުގެ  އިޞްލާޙު  ގާނޫނަށް  ބެހޭ  ކަނޑައެޅުމާއި  ދއާިރާތައް  ތިޚާބީ 

 ފެބްރވުަރީ ހަމަޖައްސަން ހުށަހަޅަން.    12ޑެޑްލއަިނަކަށް 

 

 ގުރއަިދޫ ދާއިރާގެ މެންބަރު އިބްރާހީމް ރިޟާ ވާހަކަދއެްކެވުން:

 އަޅުގަނޑު ތާއީދުކޮށްލަން.  

 

  ރިޔާސަތުން ވާހަކަދެއްކެވުން:

ވީމަ، މިހާރު ގަލޮޅު ދެކުނު ދާއިރާގެ އިއްޒަތްތެރި މެންބަރު މީކއާީލް ނަސީމް ހުށަހަޅުއްވައި ގުރއަިދޫ ދާއިރާގެ  އެހެން

ދއާިރާތއަް  އިންތިޚާބީ  މަޖިލީހުގެ  ރައްޔިތުންގެ  ތއާީދުކުރއެްވީ  އެ  ރިޟާ  އިބްރާހީމް  މެންބަރު  އިއްޒަތްތެރި 

ހުށަހެޅިފަ ގެންނަން  ގާނޫނަށް  ބެހޭ  މާދަމާ  ކަނޑއަެޅުމާއި  ގޮތުގައި  ޑެޑްލއަިނެއްގެ  އިޞްލާޙުގެ  ފެބްރުވަރީ   12އިވާ 

އެދެން.   ދެއވްުން  ވޯޓު  މެންބަރުން  އިއްޒަތްތެރި  ފެނިވަޑައިގަންނަވާ  އެގޮތަށް  އެހެނވްީމަ،  ކަނޑައެޅުމަށް.  ގޮތުގައި 

ފުރަ މވިަގުތު  މަސއަްކަތް  ބިލުގެ  އެ  އަޅުގަނޑުމެން  އެހެނވްީމަ،  ފާސވްއެްޖެ.  ގެންގޮސް  އިއްތިފާޤުން  ކުރއިަށް  ތަމަ 

 ނިންމައިލާނީ. އާދެ! ކެޔޮދޫ ދާއިރާގެ އިއްޒަތްތެރި މެންބަރަށް ފުރުޞަތު އަރވުަން.  

 

 ކެޔޮދޫ ދާއިރާގެ މެންބަރު ޙުސއަިން ޤާސިމް ވާހަކަދެއްކވެުން: 

އި  މއިޮތީ  ހުށަހަޅއުްވާފައި  މި  ހވީަނީ  އަޅުގަނޑަށް  ވާހަކަ  ދާއިރާތަކުގެ  އިންތިޚާބީ  ހޯސްމި  ދާއިރާގެ  ލާޙަކީ  ރަފުށި 

އި  ބޭނުންފުޅުވާ  ގެންނަން  ގާނޫނަށް  ސަލީމް  މެންބަރު  ދާއިރާތަކުގެ ސްއިއްޒަތްތެރި  މި  މިހާރު  އެހެނވްީމަ،  ލާޙެއް. 

ބެހިފައި އޮތްގޮތް ނަންތައް ކޮމިޓއީަށް ލިބއިްޖެއްޔާމު އަޅުގަނޑަށް ހވީަނީ ވަރަށް ފަސޭހަވާނެހެން އަޅުގަނޑުމެންނަށް 

ކޮ ކުއްލއިަކަށް  އަޅުގަނޑު  މިކަން  ވެދާނެތޯ  ގޮތް  ލިބޭނެ  އެ  އެކަން  ސެކްރެޓަރިއޭޓުން  އެހެނވްީމަ،  ށްލަން. 

 ރިޔާސަތުގައި ދަންނވަައިލަން.  

 

  ރިޔާސަތުން ވާހަކަދެއްކެވުން:

ރެކޯޑަށް   އެ  އެހެނވްީމަ  އަޅުގަނޑު  އެބއަިނގޭ.  ބަލައިލީމަ  މއާްދާތަކުން  އެކި  މީގައި  ގޮތެއް  ވާންވީ  މީގައި  މިހާރު 

ގާނޫނުގެ    11ންނަވައިލާނަން. އިންތިޚާބީ ދާއިރާގެ ނަން ކަނޑައެޅުން  ޓަކައި ދަ   10ވަނަ މއާްދާއާއި    9)ހ( މި 

ލިޔުންތަކުގައި   ރަސްމީ  ނަން  ދާއިރާގެ  ކަނޑއަެޅުމަށްފަހު  ދއާިރާތައް  އިންތިޚާބީ  މަތިން  ގޮތުގެ  މއާްދާގައިވާ  ވަނަ 

ރށަެއް ހިމެނޭގޮތަށޭ. އިންތިޚާބީ ދާއިރާއެއްގެ ނަން ލިޔެފައި   ލިޔާނީ އެ ދާއިރއާެއްގައި ހިމެނޭ މީހުން ދިރިއުޅޭ ހުރިހާ 

އޮންނަނވްާނީ އާބާދީގެ ތަރުތީބުން އެންމެ އާބާދީ ބޮޑު ރަށުގެ ނަން އެނމްެ ކުރއިަށް އޮންނަގޮތަށް އާބާދީގެ ބޮޑުމިނުގެ  

މީ ލިޔުންތަކުގައި ލިޔާއިރު ތަރުތީބުންނޭ. )ނ( މި މއާްދގާެ )ށ( ގައި ބަޔާންކޮށްފައިވާ ފަދއަިން ދާއިރާގެ ނަން ރސަް

އެންމެ އާބާދީ ބޮޑު ރަށް ފިޔަވައި އެހެން ރަށްތަކުގެ ނަންތައް ލިޔެފައި އޮންނަނވްާނީ ބްރެކެޓއެްގެ ތެރޭގައޭ. )ރ( މި  

ނަމުގައި   ދާއިރާގެ  ނަންތައް  ރަށއެްގެ  ހުރިހާ  ހިމެނޭ  ދާއިރާގައި  ފަދއަިން  ބަޔާންކޮށްފއަިވާ  ގައި  )ހ(  މއާްދާގެ 

ތްކަމުގައި ވީނަމަވެސް ދާއިރާގެ ނަން ކިޔުމުގައި ނިސްބަތްކުރާނީ އެ ދާއިރާގެ ނަމުގެ ކުރިއަށް އޮންނަ  ހިމަނާފައި އޮ

 އެންމެ އާބާދީ ބޮޑު ރަށަށޭ. 

 އިނގުރައިދޫ ދާއިރާގެ މެންބަރު ޙަސަން އަޙްމަދު ވާހަކަދއެްކެވުން: 

ބއޭވްުމަށް މަޑުޖައްސާލާފައި  ތަނކްޮޅެއް  މި  ހުށަހަޅައިލަން  އެހެން އަޅުގަނޑު  އެއްޗެހި  މަޝްވަރާއާއި  ކޑުަކޮށް  މި   

ކޮމިޓީތަކާއި ވެސް ކޮށްލާފައި މި ބިލުގެ ކަންތައް ކުރއިަށް ގެންދަން. މިހާރު ވިދާޅުވާ ގޮތުން ތަނކްޮޅެއް ޚައްސާސް  

 ކަމަކަށްވާތީވެ.  

 

  ރިޔާސަތުން ވާހަކަދެއްކެވުން:

ދާއިރާގެ ނަން ރަސްމީ ލިޔުންތަކުގައި ލިޔާއިރު އެންމެ    ހަސަންޓޭ މި މއާްދާގެ )ށ( ގައި ބަޔާންކޮށްފައިވާ ފަދއަިން

 އާބާދީ ބޮޑު ރަށް ފިޔަވައި އެހެން ރަށްތަކުގެ ނަންތއަް ލިޔެފައި އޮންނަނވްާނީ ބްރެކެޓެއްގެ ތެރޭގައޭ.  

 

 އިނގުރައިދޫ ދާއިރާގެ މެންބަރު ޙަސަން އަޙްމަދު ވާހަކަދއެްކެވުން: 

ފުރުޞަތަކަށް އެދެން  އަޅުގަނޑު  މަޝްރަޙް  މުޤައްރިރު  ރއާްޖޭގެ  މިވަގުތަށް  އެދެން.  ފުރުޞަތަކަށް  އަޅުގަނޑު   .

ހުރިގޮތަށް ބަލާއިރުގައި އަދި ރއާްޖޭގެ އެހެން ބޭފުޅުން ވެސް ޓީވީތަކަށް އަރާފައި ދެކެވިފައި ހުރި ވާހަކަފުޅުތަކަށް  

ގޮތުގަ ކަމެއްގެ  ޚައްސާސް  ކުރުމަކީ  އަޅުގަނޑުމެން  މިކަން  މވިަގުތަށް  ދެތިން  ބައްލަވާއިރުގައި  މި  ދެކި  އި 

 މަސްދވުަހަށް މި ކޮމިޓީގއަި ބާއްވައިދިނުމަށް އަޅުގަނޑު ހުށަހަޅަން. 

 

  ރިޔާސަތުން ވާހަކަދެއްކެވުން:

 ކެޔޮދޫ ދާއިރާގެ އިއޒްަތްތެރި މެންބަރު. ވިލިމާލެ ދާއިރާގެ އިއްޒަތްތެރި މެންބަރު. 

 

 :ން ވާހަކަދއެްކެވު އަޙްމަދު އުޝާމްދާއިރާގެ މެންބަރު  ވިލިމާލެ

އަޅުގަނޑަށް ފެންނަނީ އަސްލުގައި އިއްޒަތްތެރި މެންބަރު ވެސް ފާހަގަކުރެއްވި ފަދއަިން މިއީ    ޝުކުރިއްޔާ މުޤއަްރިރު.

ޚައްސާސް މއަްސަލައެއް. ދެން އެހެނވްީމަ، މިކަމާއި ގުޅޭގޮތުން އަދި އިތުރަށް މި ދާއިރާގެ މެންބަރުންނއާި، ދާއިރާގެ  

ނުންވާ މެންބަރުން ވެސް ތިއްބވަާނެ ކަމަށް ލަފާކުރެވޭތީއާއި އެކީގައި މިވަގުތުން  ބޭރައްޔިތުންނާއި މަޝްވަރާކުރަން  

ޓަކައި   މަޝްވަރާކުރުމަށް  އިތުރަށް  މިކަމާ  އިހަށް  އަދި  ކަނޑަނާޅާ  ގޮތެއް  މިކަމއާިމެދު  އަޅުގަނޑުމެން  މވިަގުތަށް 

 އިހަށް ބއާްވައިލަން އަޅުގަނޑަށް ފެންނަނީ ސުންގަޑއިެއް ކަނޑއަަޅާފަ.  

  ޔާސަތުން ވާހަކަދެއްކެވުން:ރި

 ގުރއަިދޫ ދާއިރާގެ އިއްޒަތްތެރި މެންބަރު.  

 

 ގުރއަިދޫ ދާއިރާގެ މެންބަރު އިބްރާހީމް ރިޟާ ވާހަކަދއެްކެވުން:

މި އިޞްލާޙު މިތނަުން ފާސްކުރަން ނުފެންނަ ކމަށަް ނިންމަން. ސަބަބކަީ،  މުޤައްރިރު އަޅުގަނޑަށް ފެންނަނީ ހމަަ 

ނޑުމެން މި ހަދަނީ އއެިން ރައްޔިތުންނަށް މަންފާތަކެއް ޙާސިލުކުރުމުގެ ބޭނުމުގަ. މި އިޞްލާޙަށް  މި ގާނޫނެއް އަޅުގަ

ބަލއާިރު އަޅުގަނޑަކަށް ނުފެނޭ ހަމަ އއެވްެސް މަންފާއެއް ލިބޭނެ ކަމަކަށް. އޭގެ އިތުރަށް ދއަުލަތަށް ވެސް ޚަރަދު 

ޖެހޭނެ. ހަމއައެާއި އެއްކޮށް މިހާރު މި މާއްދާ، މި ބިލުގެ  ބޮޑުވެގެންދާނެ އަދި އިތުރު މަސއަްކަތްތަކެއް ވެސް ކުރަން

ވަނަ މާއްދާގެ )ށ( މިއޮތް ގޮތުން ވއެްޖެއްޔާމު ހަމަ ދވުަސްކޮޅަކުން ޖެހޭނެ ރަށްތައް ބަދަލވުާން. ފުރަތަމަ މި    11

އަޅުގަނޑުމެން މި  ޖެހެނީ އެންމެ އާބާދީ ބޮޑު ރަށް ތަރުތީބުގެ ފުރަތަމއަަށް ލާން. ލާފައި ދެން މިސާލަކަށް، ދެންމެ  

ރަށް އޮންނައިރުގައި މިސާލަކަށް، މިހާރު މިވަގުތު މިއޮތީ    6އޮފް ދަ ރެކޯޑުގައި ވާހަކަދެއްކީ ދެން ކެންދޫ ދާއިރާގައި  

ތިންވަނަޔަށް   ދވެަނައިގަ.  ދޮންފަނު  އޮވެދާނެ  މިސާލަކަށް،  ތަރުތީބުކޮށްލއާިރު  ދެން  ބޮޑަށް.  އާބާދީ  އެންމެ  ކެންދޫ 

އަދި ހައެއްކަ މަސް ފަހުން އަނެއްކާ ވެސް ކިހާދޫ އަތުވެދާނެ ކުރިއަށް ނޫނީ ދޮންފަނު ކުރިއަށް.  ކިހާދޫ. އެކަމަކު،  

އަނެއްކާ ވެސް ބަދަލުކުރަންޖެހުނީ. އެހެނވްީމަ، މީގައި ވަރަށް އުނދަގޫތަކެއް އެބަ ކުރިމަތިވޭ ޙަޤީޤަތުގައި ވެސް. މި 

ތުރވުަމުންދވާަރަކަށް އެ ރަށްތަކުގެ ނަންތައް އަނެއްކާ ވެސް  ދާއިމީކޮށް އޮންނާނެ އެއްޗެއް ނޫން. ހަމަ އާބާދީ ހަމަ އި

ބަދަލވުަމުންދާނެ. އެހެނވްީމަ، މިއީ އަޅުގަނޑަށް ހަމަ ގަބޫލުކުރެވޭ ގޮތުގައި މިއީ އެއްވެސް މަންފއާެއް ރައްޔިތުންނަށް 

ޚަރަދުތަކެ  ހަމަ  ދއަުލަތަށް  ދަންނވަާހެން  މި  އިތުރަށް  އޭގެ  މިއީކީ.  ނޫން  ކަމެއް  އިތުރު  ކުރާނެ  ބޮޑުވެގެންދާނީ  އް 

އަޅުގަނޑު އެހެނވްީމަ،  ކުރވެެމުންދާނީ.  ފާސްކުރަން    މަސއަްކަތްތަކެއް  ކޮމިޓީން  އިޞލްާޙު  މި  ހުށހަަޅައިލަނީ  ހަމަ 

 ނުފެންނަ ކަމަށް.  

 

  ރިޔާސަތުން ވާހަކަދެއްކެވުން:

 ކެޔޮދޫ ދާއިރާގެ އިއޒްަތްތެރި މެންބަރު. 

 

 ޤާސިމް ވާހަކަދެއްކވެުން:  ކެޔޮދޫ ދާއިރާގެ މެންބަރު ޙުސއަިން

އިއޒްަތްތެ އިއްޒަ ޝުކުރއިްޔާ  އަދި  ވެސް  ވާހަކއަިން  އަޙްމަދުގެ  ޙަސަން  މުޤައްރިރު.  ރިޟާގެ ތްރި  މެންބަރު  ތެރި 

ވާރެއެހާ ފަސޭހއަިން ކު  މި  ވާހަކއަިން ވެސް ފެންނަނީކީ.  ހަކައެއް ނޫން ކަންނޭވޭނެ  މި  ހވީަނީ  ނގެ އަޅުގަނޑަށް 

ކުރީގއަި މީގެ    އަޅުގަނޑުމެން  ވާހަކަދެއްކީ  އަޅުގަނޑުމެން  ފުރަތަމއަިނުން  ދނެްމެ  މިހާރު  މީގެ،  ވާހަކަދެއްކީ  މި 

އަޅުގަނޑުމެން   ބަދަލުގައި  އޭގެ  ދެން  ވާހަކަ.  ތަފާތުތަކެއްގެ  އަންނާނެ  ލޔިެކއިުމުން  ބަދަލުކޮށްފއިްޔާމު  މި  މިގޮތަށް 

. ޚަބަރާއި ދޭތެރޭގައި ވެސް. މިހާރު އއާްމުކޮށް  އެބަޖެހޭ ވިސްނައިލަން އަނެއްކާ ވެސް މީޑިއާއާއި ދޭތެރޭގައި ވެސް

އެއީ   ހިސާބުން  ނުކުރެވޭ  އެކަން  ބުނެފއިްޔާމު  ކުރަނޖްެހޭނީ  މިކަން  މިހެންނޭ  ސީދާ  ހމަަ  މިހެން  ގާނޫނަކަށް 

ބަދަލުވާ  އާބާދީ  އެއްކަލަ  ހަމަ  ފަހަރއެްގައި  މީޑިއާތަކުގައި  އާއްމުކޮށް  އެހެނވްީމަ،  އެހެންނޫންތޯ.  ކުށްވެރިވާނެ 

ސާބުން އއެްކަލަ ދވެަނަޔަށް އަންނަ ރަށް އެ ނުލިބޭ ތަނުން އެ ޚަބަރެއްގަ. އެހެންވެއްޖެ ކަމަށް ވަންޏާމު ވެސް އެ  ހި

ގުރައިދޫ   ދެންމެ  ބުރވަވެެނީ  މި  ބޮޑަށް  ހަމަ  ވެސް  އަޅުގަނޑަށް  އެހެނވްީމަ،  ވެގެންދާނީ.  މއަްސަލއަަކަށް  ހަމަ 

ވިދާޅު އެ  ރިޟާ  މެންބަރު  އިއޒްަތްތެރި  ވެސް ދާއިރާގެ  މިހާރު  ނޫނޭ،  ކަމެއް  ކަހަލަ  ފއަިދއާެއްވާ  މއިިން  ވިހެން 

ހުރި   ހޮވިފައި  އޭނަ  އެއީ  ކަމެއް  މެންބަރއެްގެ  ދެން  އެއީ  ނަން.  ރަށއެްގެ  ހުރިހާ  ހަމަ  ކިޔަނީ  މި  އަޅުގަނޑުމެން 

ވެސް މިހާރު  ގޮތަކަށް  އެކަހަލަ  ވާހަކަދއެްކުން.  އޭނަ  ކިޔއަިގެން  ނަން  ރަށއެްގެ  ހުރިހާ  އޮޕްޝަން   ދާއިރާގެ  އެ 

ގެންނާކަށް   ބަދަލު  އެ  ކޮންމެހެން  ހަދާފައި  ގާނޫނެއް  މަޖުބޫރުކުރާ  ސީދާ  ހަމަ  މި  ގާނޫނަށް  ކޮންމެހެން  އެބއަޮތޭ. 

އަޅުގަނޑަށް ވެސް އެހާ ބޮޑަކަށް ތާއީދެއް ނުކުރެވޭ މި މއަްސަލައިގެ، ޚައްސާސް މައްސަލައެކޭ މިއީ އިއްޒަތްތެރި 

 ހަލަ މއަްސަލއަަކަށް މިވަނީ. މެންބަރު ވިދާޅވުިހެން ހަމަ އެކަ

 

  ރިޔާސަތުން ވާހަކަދެއްކެވުން:

 ވެލިދޫ ދާއިރާގެ އިއްޒަތްތެރި މެންބަރު. 

 

 ޝަފީޤް ވާހަކަދއެްކެވުން: الله ވެލިދޫ ދާއިރާގެ މެންބަރު މުޙއަްމަދު ޢަބްދު

އަށް އަޅުގަނޑު ވަރަށް  ޝުކުރިއްޔާ މުޤައްރިރު. ގުރައިދޫ ދާއިރާގެ އިއްޒަތްތެރި މެންބަރު ރިޟާ އެ ދއެްކެވި ވާހަކަ

މަޖިލީހުގައި   ބޭފުޅާ  އެ  ބޭފުޅާ    3ތއާީދުކުރަން.  އެ  މަސއަްކަތްކުރައްވަނީ.  ހވޮިވަޑައިގެން  އެ  ދައުރަކަށް  ވަނަ 

ވިދާޅުވެއްޖެ ދާއިރާގެ ރައްޔިތުންގެ ފަރާތުން އެ ޝަކުވާ ނާންނަކަމަށް. ދެން އަޅުގަނޑަކަށް ހއިއެްނުވޭ މި ކޮމިޓީގައި  

އެއްވެ ތއިްބެވި  މި  މި  ނުފެނޭ  އަޅުގަނޑަކަށް  ދެން  ވެސް.  ކަމަކަށް  އައި  ޝކަުވާ  އެ  މެންބަރަކަށް  ސް 

ބަދަލުގެނެސްގެން ވަކި ރައްޔިތުންނަށް ލިބޭނެ މޮޅެއް ފއަިދއާެއް. އޭގެ ބަދަލުގައި އަޅުގަނޑަށް ފެންނަނީ މި އައިސްފި 

ޔިތުން ވެސް އަދި މެންބަރުން ވެސް. އެއީ  ކަމަށް ވަނީނަމަ އިތުރު މައްސަލަގަނޑެއްގެ ތެރެއަށް އަޅުގަނޑުމެން ރއަް

ރަށްތައް އެބަޖެހޭ ތަރުތީބުކުރަން. ރަށުގެ އާބާދއީަށް އެ އަންނަ ބަދަލުގެ ސަބަބުން އެ ތަރުތީބު އެބަ ބަދަލވުޭ. އެ  

ގުޅޭގޮތުން  އެކަމާ  ވެސް  ފަހަރަކީ  ދޫވެގެންދާ  އަތުން  އިންދާ  ބަދަލުނުކުރެވި  ނޫންނަމަ  ކޮންމެފަހަރަކީ  ބަދަލުނުވާ 

ލިޔާ   ވާހަކަދައްކާއިރުއާއި  މަޖިލީހުގައި  ދެން  ކަމެއް.  އަންނާނެ  ޝަކވުާތަކެއް  އިތުރު  ފަރާތުން  ރައްޔިތުންގެ 

އޮންނަނީ.   މި  ކިޔޭގޮތަށް  ބޭނުންފުޅވުާވަރަކަށް  މެންބަރަކު  އެ  ހަމަ  ނަންތައް  ރަށްތަކުގެ  ދާއިރާގެ  ލިޔުންތަކުގައާއި 

ނެތިގެންދާ ގޮތެއް. ދެން ބަޖެޓުގެ ކަންތައްތައް ކުރިއަށްދާއިރު ވެސް  އަޅުގަނޑަކަށް ނުފެނޭ ކުޑަ ރަށވްީމަ ހަނދާން  

ހަމަ އެ ދާއިރާއެއްގެ މެންބަރަށް ވެސް އެބަ ލިބޭ ފުރުޞަތު އެ ދާއިރާގައި އޮންނަ އެންމެ އާބާދީ ކުޑަ ރަށަށް ވެސް  

މެންބަ އިއްޒަތްތެރި  އެ  ތާއީދުކުރަނީ  ހަމަ  އަޅުގަނޑު  އެހެންވީމަ،  ހުށަހަޅަން.  ހުށަހެޅުއްވި  ކަންކަން  އެ  ރިޟާ  ރު 

މި   ނުފެނންަކަމަށް  ގެންނަން  އިޞްލާޙު  މި  ނިންމަން.  ފެންނަކަމަށް  ނޫންކަމަށް  ބަދަލއެް  މުހއިްމު  މިއީ  ގޮތަށް 

 ކޮމިޓީން ނިންމަން.  

 

  ރިޔާސަތުން ވާހަކަދެއްކެވުން:

ހުށަހެޅުމަ ދެ  ގޮތުން  އެއްގޮތްކޮށްލުމުގެ  އެބއަޮތް.  ހުށަހެޅުމެއް  ދެ  އަހަންވީތޯ    ށްއެހެނވްީމަ،  ވޯޓަށް  އަޅުގަނޑު 

 އެހެންނޫނއިްޔާމު. އެހެނވްީމަ، އެއް ހުށަހެޅުމަކީ އިނގުރއަިދޫ ދާއިރާގެ އިއްޒަތްތެރި.. 

 

 އިނގުރައިދޫ ދާއިރާގެ މެންބަރު ޙަސަން އަޙްމަދު ވާހަކަދއެްކެވުން: 

 އަޅުގަނޑުގެ ހުށަހެޅުން އަނބުރާ ގެނެސްފިން.

 

  ރިޔާސަތުން ވާހަކަދެއްކެވުން:

ރަށް ބޮޑަށް ޝުކުރިއްޔާ އިނގުރއަިދޫ ދާއިރާގެ އިއްޒަތްތެރި މެންބަރު. އެހެނވްީމަ، މިހާރު މއިޮތީ އެއް ހުށަހެޅުން.  ވަ

މެންބަރު  އއިޒްަތްތެރި  ދާއިރާގެ  ވެލިދޫ  ހުށހަަޅއުްވައި  މެންބަރު  އިއްޒަތްތެރި  ދާއިރާގެ  ގުރއަިދޫ  އެއީ 

އެ   ހަމަ  އަދި  ހުށަހެޅުމެއް.  ވެސް ތއާީދުކުރައްވާފައިވާ  މެންބަރު  އިއޒްަތްތެރި  ދާއިރާގެ  ކެޔޮދޫ  ވަނީ  ހުށަހެޅުމަށް 

ތއާީދުކުރައްވާފަ. އެ ވާހަކަ މި ދެންނެވީ ދެ ބޭފުޅުން ވެސް ތއާީދުކުރައްވާފައޭ މިވަނީ ގުރައިދޫ ދާއިރާގެ އިއްޒަތްތެރި  

ބަދަލެއް ކަމަށް މުހއިްމު  ގެންނަން  މިވަގުތު  މިއީ  އެއީ  ގޮތަށް.  ހުށަހެޅއުްވި  މި  މެންބަރު  ފެނވިަޑއަިނުގަންނަވާތީވެ   

ގުރއަިދޫ   އެގޮތަށް  އެހނެވްީމަ،  ނިނމްމުަށް.  ކޮމިޓީން  ނޫންކަމަށް  އިޞްލާޙެއް  ފނެްނަ  ގެންނަން  މިއީ  އިޞްލާޙު 

ދާއިރާގެ އިއޒްަތްތެރި މެންބަރު ހުށަހަޅއުވްައި ކެޔޮދޫ ދާއިރާގެ އއިޒްަތްތެރި މެންބަރއާި، ވެލިދޫ ދާއިރާގެ އިއްޒަތްތެރި 

އިއްޒަތްތެރި މެންބަރު ދާއިރާގެ  ގުރައިދޫ  އެހެނވްީމަ،  އަހަނީ.  މި  އަޅުގަނޑު  ވޯޓަށް  ގޮތަށް،  ތއާީދުކުރެއްވި  އެ   

މެންބަރު އެ ހުށަހެޅުއްވި ހުށަހެޅއުވްުމަށް ތއާީދުކުރައްވާ މެންބަރުން ވޯޓުދެއްވުން އެދެން. އެންމެ މެންބަރެއް ފިޔަވައި  

ދއެވްއަިފި. ވޯޓު  މެންބަރުން  ހުރިހާ  ތެރއެިން    7ވޯޓުދެއްވި    އެހެން  ވޯޓު   6މެންބަރުންގެ  އެގޮތަށް  މެންބަރުން 

އއިްޒަތްތެރި  ހިމަނާނަން  ރިޕޯޓުގައި  ކޮމިޓީ  އަޅުގަނޑުމެން  އެހެނވްީމަ،  ފާސްވީ.  ހުށަހެޅުން  އެ  އެގޮތަށް  ދއެވްީމަ 

ރި ކޮމިޓީ  އަޅުގަނޑުމެން  އއެާއެކީގައި  ނުކުތާތައް.  މުހއިްމު  ފާހަގަކުރއެްވި  ތި  ތައްޔާރުކުރާނީ. މެންބަރުން  ޕޯޓް 

މިހާރު   ގާނޫނު،  ސަރވިސްގެ  ސވިިލް  ދވިެހި  ދެން  ނިމުނީ.  އެ  އެހާހިސާބުން  މަސައްކަތް  އެ  އެހެނވްީމަ، 

ހުށަހެޅިފއަިވާ އިޞްލާޙުގެ މަސައްކަތް.   ގާނޫނަށް  ފެށީ ދވިެހި ސވިިލް ސަރވިސްގެ  މި  އަޅުގަނޑުމެން މަސއަްކަތް 

 ގަ.    16-10-2019ތް ނިންމައިލާފައިވަނީ އަޅުގަނޑުމެން އެންމެ ފަހުން މަސއަްކަ

 

 އިނގުރައިދޫ ދާއިރާގެ މެންބަރު ޙަސަން އަޙްމަދު ވާހަކަދއެްކެވުން: 

ދަ   އޮފް  ވާހަކައެއް  ދެކެވުނު  ކޮމިޓީގައި  ދެކވެުނު،  އިއްޔެ  ދަންނވަައިލަންވެގެން.  އެއްޗެއް  މުޤައްރިރު  އިއްޒަތްތެރި 

ދައްކާލާފައި ބިލަށް ވަޑައިގަތުމަށް ދަންނވަަން. މިނިސްޓަރުން ވަޑައިގެން  ރކެޯޑުގައި ވެސް ކޮންމވެެސް ވަރަކަށް ވާހަކަ

ދއެކްެވި ވާހަކައެއް އޮފް ދަ ރކެޯޑުގައި ވާހަކަކޮޅެއް މި ކޮމިޓީގައި ދައްކައިލާފައި ދެން ބލިއަިގެން ކުރިއަށް ދއިުމުން 

 އަޅުގަނޑަށް ހވީަނީ ފަސޭހަފުޅވުާނެހެން. 

 

  ރިޔާސަތުން ވާހަކަދެއްކެވުން:

ވަނަ    18އެހެނވްީމަ  )ނ( އާއި ހަމަޔަށް.    (4)   18 ނިންމާފައި މއިޮތީ.  ށްމެން )ނ( އާއި ހަމަޔަމިހާރު އަޅުގަނޑު

ވުމަށްފަހު  މއާްދާއަކީ މާލީ ހިސާބު ހުށހަޅެުމުގެ މއާްދާ. )ރ( ގައި މި އަންނަނީ ކޮމިޝަނުގެ މެންބަރކަު މަޤާމުން ވަކި

އިސްތިޢުފާދިނުމަށްފަހު  ފުރަތަ  ނވުަތަ  އޭނާގެ  ހިނގާ  ވަކިވިއިރު  މަޤާމުން  އޭނާ  ތެރޭގައި  މސަްދވުަހުގެ  ތިން  މަ 

މާލީ  އެނގޭނެ  ޒިންމާ  ދަރަނގީެ  އަދާކުރަންޖެހޭ  އޭނާ  މުދަލާ  ނަމުގއަިހުރި  އޭނާގެ  އާމްދަނއީާއި،  ހުރި  ކިބައިގައި 

މއާްދާގެ )ށ( އާއި )ނ(  ވަގުތުކޮޅަކަށްފަހު( )ބ(. މި ؟ )ހިސާބު އޮޑިޓަރ ޖެނެރަލަށް ހށުަހަޅަނވްާނެއެވެ. އޯކޭ އެއްނު

އޭނާގެ   މީހާއާއި،  ހުށަހަޅއާިރު އޭނާ އިނދެގެންއުޅޭ  މާލީ ހިސާބު  މެންބަރެއްގެ  ދަށުން ކޮމިޝަނުގެ  ގެ  )ރ(  އާއި 

ހިސާބވުެސް  މާލީ  މހީުންގެ  އެހެން  ބަލަހައްޓަމުންގެންދާ  ސީދާ  އޭނާ  ދަރިންނއާި،  ދަށުގައިވާ  ބެލެހެއްޓުމުގެ  ސީދާ 

)މެން ބަދަލަކީ  ހުށަހަޅަނވްާނއެވެެ.  މިގެނވެުނު  މިހާރު  އަށް  )ރ(  އެހެނވްީމަ  މަޝްވަރާކުރެއްވުން(  ބިލާމެދު  ބަރުން 

ކޮމިޝަންގެ މެންބަރަކު މަޤާމުން ވަކިވުމަށްފަހު ނވުަތަ އިސްތިޢުފާ ދިނުމަށްފަހު ހިނގާ ފުރަތަމަ ތިން މަސް ދވުަހުގެ  

ނއީއާި، އާމްދަނީ ލިބޭގޮތްތަކއާި، އޭނާގެ ނަމުގައިހުރި  ތެރޭގައި އޭނާ މަޤާމުން ވކަިކުރއިިރު އޭނއާަށް ލިބިފައިވާ އާމްދަ

ހުށަހަޅަނވްާނއެވެެ.   ޖނެެރަލް  އޮޑިޓަރ  ހިސާބު  މާލީ  އެނގޭނެ  ޒިންމާ  ދަރަނީގެ  އަދާކުރަންޖެހޭ  އޭނާ  މުދަލއާި، 

ނ( އާއި )މެންބަރުން ބިލާމެދު މަޝްވަރާކުރެއްވުން( މިހާރު )ބ( އިސްލާޙވުެގެން މި ދިޔައީ، މިމއާްދާގެ )ށ( އާއި )

މީހއާާއި އޭނާގެ ސީދާ   ހުށަހަޅއާިރު އޭނާ އިނދެގެންއުޅޭ  މާލީ ހިސާބު  މެންބަރއެްގެ  ކޮމިޝަނުގެ  ދަށުން  ގެ  )ރ( 

ބެލެހެއްޓުމުގެ ދަށުގައިވާ ދަރިންގެ މާލީ ހިސާބު ވެސް ހުށަހަޅަނވްާނެއެވެ. )ވަގުތުކޮޅަކަށްފަހު( މިހިސާބުން މއިަދުގެ 

 އްޒަތްތެރި މެންބަރުންނަށް ވެސް ވަރަށް ބޮޑަށް ޝުކުރިއްޔާ. ބއަްދަލވުުން ނިންމާލީ. ހުރިހާ އި

